ՀԻՄՆԱՎՈՐՈՒՄ

	1. Ընթացիկ իրավիճակը և իրավական ակտի ընդունման անհրաժեշտությունը

	Հանրապետության հրապարակ, Կառավարական տուն 1 հասցեում գտնվող մշակութային արժեք ներկայացնող շենքը՝ Հայաստանի Հանրապետության Վարչապետի նստավայրը, ունի անհրաժեշտություն ձեռք բերել վարչական շենքի (ք. Երևան, Հանրապետության հրապարակ, Կառավարական տուն 1) ընթացիկ նորոգման աշխատանքներ և աշխատանքի ծավալի հաշվարկման ծառայություն:

	2. Առաջարկվող կարգավորման բնույթը

	Կարևորելով և առաջնահերթ խնդիր համարելով վերոգրյալը առաջարկում ենք Վարչապետի աշխատակազի կողմից իրականացվող ծրագրերում  կատարել ծրագրային վերաբաշխում և գնումների անվանացանկում  փոփոխություններ, մասնավորապես՝  նվազեցնել  «1033» «Աջակցություն քաղաքական կուսակցություններին՝ հասարակական կազմակերպություններին և արհմիություններին» ծրագրի «11001» «Աջակցություն քաղաքական կուսակցություններին, հասարակական կազմակերպություններին և արհմիություններին» միջոցառմանը՝ «4639» «Այլ ընթացիկ դրամաշնորհներ» հոդվածով հատկացված միջոցներից 153,349.8 /հարյուր հիսուներեք միլիոն երեք հարյուր քառասունինը հազար ութ հարյուր/ հազար դրամ, «1074» «Հանրային կարծիքի ուսումնասիրություններ» ծրագրի «11001» «Հայաստանի Հանրապետության կառավարության գործունեության գնահատականների՝ կյանքի որակի և համայնքային կարիքների գնահատման հետազոտություններ» միջոցառմանը՝ «4639» «Այլ ընթացիկ դրամաշնորհներ» հոդվածով հատկացված միջոցներից 23,250.2 /քսաներեք միլիոն երկու հարյուր հիսուն հազար երկու հարյուր/ հազար դրամ  և 176,600․0 /հարյուր յոթանասունվեց միլիոն վեց հարյուր/ հազար դրամն ավելացնել 1136 «ՀՀ Վարչապետի լիազորությունների իրականացման ապահովում» ծրագրի շրջանակներում իրականացվող «11001» «Ծառայությունների, ծրագրերի համակարգում» միջոցառման «4251» «Շենքերի և կառույցների ընթացիկ նորոգում և պահպանում» հոդվածին։ 

    Շենքերի, շինությունների ընթացիկ նորոգման աշխատանքների ձեռքբերման համար գնման ձև սահմանել բաց մրցույթ ընթացակարգ՝ հիմք ընդունելով «Գնումների մասին» Հայաստանի Հանրապետության օրենքի 20-րդ հոդվածը:

Աշխատանքի ծավալի հաշվարկման ծառայության ձեռքբերման համար գնման ձև սահմանել մեկ անձից գնում կատարելու  ընթացակարգը՝ հիմք ընդունելով «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 4-րդ կետը:

	3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

	Նախագիծը մշակվել է Վարչապետի աշխատակազմի կողմից:

Նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

